
園居

作者：李化龍　明

本作品收錄於《李于田詩集》

版本信息

其一

偶然值炊止，非關薄宦情。

林泉無長物，丘壑有餘清。

雲澹郊原色，風和鳥鵲聲。

向來笑沮溺，今日耦而耕。

其二

茅屋傍河濱，田家無四鄰。

琴書多俗累，水石近清真。

草長疑無地，竹鳴似有人。

夜深忽放寉，彼我出風塵。

其三

自抱文園病，寧囙行路難。

山川憐賜沐，魚島問加餐。

掃石開花徑，誅茅構藥欄。

尚嫌經濟少，日報竹平安。

其四

早年曾學醫，中嵗己投簪。

自少封矦骨，空餘報國心。

詩筒聊永日，藥褁乏知音。

持此堪終老，從教素��侵。

其五

春明一以別，揮手向雲山。

避世風塵外，移家丘壑間。

半生從落落，十畝自閑閑。

此意陶潛觧，歸來蚤閑關。

其六

徼外干戈滿，先生已掛冠。

無才宜謝事，有病合休官。

緩步花三徑，開尊竹萬竿。

君看垂暮色，未倦鳥知還。

其七

徑�門臨水，臺高柳向城。

野夫無灑掃，穉子觧逢迎。

殘夢拋書續，薄田賣劔耕。

自然入市嬾，不是為逃名。

其八

檜柏陰陰簇，軒窓面面開。

開琴人暫出，問字客頻來。

俗妬煙霞疾，天全樗櫟村。

還丹應有日，雲鶴向蓬萊。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

